
Á Á utsavastabakaḥ dvādaśaḥ Á Á
vikhyāta vibhavā sā māṃ viṣṇupatnī vilōkatām Á
vipulānutsavān yasyā viriñcyādyā vitanvatē Á Á 12.1 Á Á

vidhiśivapramukhā vibudhēśvarāḥ
vividhamacyutapatni tavōtsavam Á

akalayan sakalasya śarīriṇō
niravadhīravadhīrayituṃ vyadhāḥ Á Á 12.2 Á Á

nirupamaṃ yuvayōḥ śubhamutsavaṃ
janani lōkayituṃ dhṛtakautukāḥ Á

upagatā kila kā’pi parā tvarā
puravadhūravadhūtagṛhakriyā Á Á 12.3 Á Á

janani satvaracaṅkramasambhramē
caraṇataḥ patitau maṇinūpurau Á

tava mahōtsava bhūbhajanōnmiṣat -
kutukayā tu kayācidanādṛtau Á Á 12.4 Á Á

tava mahē gatimāndyakṛtau kucā -
viti ruṣā calitāśu ramē’parā Á

anugṛhītatadañcalanirgalan -
navasarāvasarātyayabhīrukāḥ Á Á 12.5 Á Á



śrīlakṣmīsahasram utsavastabakaḥ dvādaśaḥ

śrutabhavanmahavādyaravā javāt
pathi ramē calitābharaṇasvanaiḥ Á

śrutarutē’ntaritē’smi suvañcitē -
tyaparayā parayā hasitā vadhūḥ Á Á 12.6 Á Á

mahamahībhajanōtkalikākṛta -
drutagatiḥ ślathapuṣpasarā’parā Á

kṛtavatīva mudā kusumāñjaliṃ
tava ramē varamēkhala madhyamā Á Á 12.7 Á Á

mahajuṣastava dēvi sisēviṣā
diśati mandagatērapi sadgatim Á

tadiha divyagatiṃ vitariṣyasi
tvamamalē mama lēkhadurāsadām Á Á 12.8 Á Á

abhicakāṅkṣa manaḥprabhavaṃ javaṃ
caraṇayōrapi kācana sādarā Á

kalayituṃ bhavatīṃ kalaśāmbudhēḥ
duhitaraṃ hitaramyamahōtsavām Á Á 12.9 Á Á

janani tāmarasōdarasōdara -
śriyamavēkṣya savismayamutsavē Á

na tatṛpurnaradaivatayōṣitaḥ
śubhavatīṃ bhavatīṃ saha śauriṇā Á Á 12.10 Á Á

priyatamārpitayāvakapādayā
tava mahōtsava bhūrna yayā striyā Á

drutamagāmi padōrna paraṃ dhṛtaḥ
kupitayā’pi tayāruṇimā dṛśōḥ Á Á 12.11 Á Á

abhivṛṣācalamāpatatāṃ drutaṃ
tava ramē paramōtsavalipsayā Á

ajani nō pathibhiḥ samayātyayō
diviṣadāṃ viṣadāntaritairapi Á Á 12.12 Á Á

prasṛmarāgarudhūpaparamparā -
surabhitāḥ śubhadīpaśatādṛtāḥ Á

triyugapatni mahōtsavabhūmayaḥ
suracayaṃ racayanti savismayam Á Á 12.13 Á Á

tava maha pratinandanakampitaiḥ
suratarōḥ śikharaiḥ svayamīritāḥ Á

janani vēṅkaṭaśailamabhūṣayan
sumanasō manasō haraṇakṣamāḥ Á Á 12.14 Á Á

śubhatarābharaṇābharaṇātmanā
rucitaraṅgapiśaṅgita sadmanā Á

janani sārthayasē marutāṃ mahōt -
savapuṣā vapuṣā’nimiṣā dṛśaḥ Á Á 12.15 Á Á

madhujitā samamutsavamaṇṭapē
sthitavatīṃ bhavatīmavalōkitum Á

abhiruciḥ punarāttakutūhalaiḥ
nijagṛhē jagṛhē na vadhūjanaiḥ Á Á 12.16 Á Á

adhimahōtsavamarṇavakanyakē
paramabhaktijuṣāṃ praṇatistava Á

tanudhanurlatayā sudṛśāṃ guru -
stanatayā natayā sukarā’bhavat Á Á 12.17 Á Á

www.prapatti.com 3 Sunder Kidāmbi



śrīlakṣmīsahasram utsavastabakaḥ dvādaśaḥ

bhajanaharṣaja nāṭyajavōccalan -
mukuṭalōlamarutsaridutthitaiḥ Á

jalakaṇairbhavadutsavamēdinīḥ
śaśiśirāḥ śiśirāḥ kurutē ramē Á Á 12.18 Á Á

triṇayanēna vinamraśiraḥ kṣarat -
tridaśasindhumahōrmibhirutsavē Á

kimapi pādyamadāyi padābjayōḥ
natavatā tava tāmarasālayē Á Á 12.19 Á Á

tava mahē militāt tridaśīgaṇāt
na bibhidē naralōka vadhūjanaḥ Á

tvadavalōkanavismayatō yatō
janani mē na nimēṣamavāpa saḥ Á Á 12.20 Á Á

praṇayinā samamutsavamaṇṭapē
sthitimatīṃ bhavatīṃ praṇinaṃsavaḥ Á

harigiriṃ haripatni samāśritāḥ
tridivinō divi nōpayayuḥ spṛhām Á Á 12.21 Á Á

adhimahaṃ bhavatīṃ kamalē stuvan
abhimukhaḥ stimitēkṣaṇamagrataḥ Á

api surēṣvasurēṣu narēṣu vā
śirasi kō rasikō na dadhē’ñjalim Á Á 12.22 Á Á

adhimahōtsavamapsarasāṃ gaṇaiḥ
saha ramē parabhaktijuṣastvayi Á

pulakinaḥ kalagadgadagītayō
munijanā nijanāṭyamadarśayan Á Á 12.23 Á Á

upagatōtsavadivyagṛhāṅgaṇaḥ
kamalavāsini saṃyamināṃ gaṇaḥ Á

nigamasaurabhaśōbhanayā stutiṃ
sa hi girā’higirāvakarōt tava Á Á 12.24 Á Á

madhuvirōdhipurandhri mahōtsavē
śubhaguṇagrathitā kila mālikā Á

stavamayī stabakaistava kairgirāṃ
na kalitā kalitāḍana kāṅkṣibhiḥ Á Á 12.25 Á Á

tava mahē stavakōṭicikīrṣayā
dṛgadhikā rasanāścakamē ramē Á

racayituṃ stavamēkarasajñayā
kṛśatamaṃ śatamanyuritatrapaḥ Á Á 12.26 Á Á

tava harērdayitē dṛḍhabhaktitaḥ
catasṛbhiḥ śrutibhiścaturānanaḥ Á

abhinutiṃ tanutē sma mahōtsavē -
ṣvaharaharharaharyabhinanditām Á Á 12.27 Á Á

janani gandhavahairbhavadutsavē
khagapatiḥ śrutisaurabhaśōbhanaiḥ Á

śramaharairjanitairnijapakṣati -
vyajanatō janatōṣaṇamātanōt Á Á 12.28 Á Á

tanubhṛtāṃ tava dēvi mahōtsavē
naṭanagānanatistavanādayaḥ Á

paramabhaktibharādiha nābhavan
śramakarā makarālayakanyakē Á Á 12.29 Á Á

padayugaṃ tava bhaktibharādahaṃ
prathamikāmupagamya surastriyā Á

haripurandhri mahē’ṅgajitasphurat
kanakayā na kayā paricaryatē Á Á 12.30 Á Á

dinakaraṃ tamasāmiva rājayaḥ
kamalavāsini kalmaṣapaṅktayaḥ Á

api vilōkayituṃ prabhavanti tē
janamahō na mahōtsavadarśinam Á Á 12.31 Á Á

tava mahē suradānavamānava
prabhṛtipādahatiprabhavai ramē Á

kṣitirajōnicayaiḥ sthagitātapō
dinakarō na karōti janavyathām Á Á 12.32 Á Á

atha tavāsyavidhōravalōkanāt
surakarāmburuhāṇi mahōtsavē Á

mukulitānyuḍupaṅktiparisphuran
navaradē varadē kamalālayē Á Á 12.33 Á Á

mukulitaṃ niyamēna karāmbujaiḥ
muditamakṣicakōrakulaiḥ satām Á

tava mahē’mba harau nayanībhavat
ravividhau vividhaujasi bhātyapi Á Á 12.34 Á Á

tava siṣēviṣayā viṣayāntara -
tyajananiścalacētasa utsavē Á

prajahuramba tapō’pi parāśara -
prabhṛtayō bhṛtayōgakalāḥ svayam Á Á 12.35 Á Á

sumanasō munayaśca tavōtsavē
tridivadhēnupayōrasadhārayā Á

viracayantyabhiṣēkavidhānamṛk -
caya juṣāṃ yajuṣāṃ prakarai ramē Á Á 12.36 Á Á

vidhiśivādisurēṣu tavōtsavē
viracayatsvabhiṣēcanamindirē Á

manuśataṃ munimāṇavakāḥ sphuṭa -
dhvani jagurnijagurvabhicōditāḥ Á Á 12.37 Á Á

tava mahēṣvabhiṣēkavidhau kṛtē
jagadaśēṣamagādapatāpatām Á

tadidamadbhutamamba phalisthalāt
phalagatirlagati sma paratra yat Á Á 12.38 Á Á

atha tavōtsavadhāmni budhāḥ sudhā -
karasahōdari sādaramarcayan Á

surabhiḻairbhavatīṃ śrutaṣaṭ padā -
ravakulairvakulairapi campakaiḥ Á Á 12.39 Á Á

madhulihāṃ bhavadaṅghrisamarpita -
prasavavāsavatāṃ kamalē tadā Á

surakirīṭagatājjagṛhē bhidā
ravalavairbalavairiśilākulāt Á Á 12.40 Á Á

sumanasō bhavadaṅghrijuṣāṃ ramē
sumanasāmanuṣaṅgata utsavē Á

tava padāntikabhājamapūjayan
sumalināmalināmapi maṇḍalīm Á Á 12.41 Á Á

svaśirasā dadhataḥ kusumaṃ mudā
sumahitā iti nādbhutamutsavē Á

caraṇayōḥ surapaṅktibhirarpitaṃ
tava narā vanarāśitanūbhavē Á Á 12.42 Á Á

panasacūtaphalādibhirujjvalaṃ
sarasasūpamapūpaśatāvṛtam Á

atha nivēdanamamba suraiḥ kṣarad -
ghṛtavaraṃ tava ramyamakalpyata Á Á 12.43 Á Á

janani śēṣatayā bhṛśamutsukaiḥ
tava nivēditaśēṣamabhujyata Á

sumadhuraṃ sumanōbhirathōtsavā -
pavarakē varakētanabhūṣitē Á Á 12.44 Á Á

atha sudhānyabhavaṃ janamōdanaṃ
janani mānasarañjanamōdanam Á

bhavadavēkṣaṇasaṃskṛtamatti yō
rasanayā sa na yācati tāṃ sudhām Á Á 12.45 Á Á

adhibhavadbhavanāgravitardikaṃ
janani jāgrata ēva jayādayaḥ Á

agaṇayannamarānapi tāvakē
ghanamahē na mahēndrapuraḥsarān Á Á 12.46 Á Á

janavimardaśamōdyatanirdayōd -
bhaṭacamūpativētrahatispṛśām Á

prahṛtirasti madamba mahē tavā -
rcanakṛtāṃ na kṛtāntakṛtāntataḥ Á Á 12.47 Á Á

www.prapatti.com 8 Sunder Kidāmbi



śrīlakṣmīsahasram utsavastabakaḥ dvādaśaḥ

tava mahōtsavavaibhavadarśināṃ
tanubhṛtāṃ vividhaiḥ stavanādibhiḥ Á

pramuditā kamalē bhavatī satīḥ
aparipūḥ paripūrayati śriyaḥ Á Á 12.48 Á Á

janani tasya janasya vṛthā sudhā -
sahabhavē vidadhē vidhirīkṣaṇē Á

ya iha nānubhavēdalasastavō -
tsavarasaṃ varasaṃmadakāraṇam Á Á 12.49 Á Á

bhavadīyōtsavavibhavaṃ
phaṇipativācaspatiprabhṛtivarṇyam Á

kathamalpadhiyaḥ kavayaḥ
kathayantu kṣīradhēḥ kanyē Á Á 12.50 Á Á

Á Á iti śrīmadvēṅkaṭādhvariviracitē śrīlakṣmīsahasrē utsava stabakaḥ

dvādaśaḥ Á Á

